' Satu orang = satu undi?

Barisan Nasional

Putrajaya

15,791

pengundi
\ 4

Barisan Nasional

satu kerusi satu kerusi
di parlimen di parlimen

ADAKAH KAMU TAHU?

Parlimen terkecil - Putrajaya (15,791 pengundi) - satu kerusi di parlimen.
Parlimen terbesar - Kapar (144,159 pengundi) - satu kerusi di parlimen.
APAKAH MAKSUD INI?

1 undi di Putrajaya bersamaan dengan 9.13 undi di Kapar. Ini bermakna berat
perwakilan di Putrajaya lebih 9 kali berbanding Kapar.

Berat perwakilan yang berlebihan selalunya terletak di kawasan kecil dan luar bandar.

' Media - pemantau pihak
berkuasa atau budak suruhan?

ADAKAH KAMU TAHU?

Dalam PRU13, 80.4% liputan media yang positif adalah untuk kerajaan manakala
67.8% liputan yang negatif adalah untuk gabungan parti pembangkang. Rakyat
Malaysia dinafikan perdebatan yang terbuka, jujur dan tidak berpihak, mengenai
polisi dan manifesto pilihan raya pada media arus perdana, tradisional dan cetak.
Mesej berat sebelah yang disuapkan kepada rakyat Malaysia merompak mereka
dari menimba pengetahuan mengenai isu-isu, mempertimbangkan perspektif
yang berbeza dan menjadi pengundi yang bijak.

APAKAH MAKSUD INI?

Media massa memainkan peranan penting dalam memaklumkan rakyat mengenai
isu-isu yang penting. Mereka juga mempunyai tanggungjawab untuk
membentangkan isu-isu ini secara telus, tidak berpihak dan jujur. Kewartawanan

yang gagal memantau pihak berkuasa malah bertindak sebagai corong pembesar
suara pihak berkuasa adalah satu penghinaan yang besar terhadap demokrasi.

' Wahai pengundi belia,
di manakah kamu?

3.8 juta pengundi tidak berdaftar
tetapi layak mengundi di Malaysia

ADAKAH KAMU TAHU?

Daripada 3.8 juta pengundi tidak berdaftar tetapi layak mengundi di Malaysia, dua
pertiga berumur di antara 21 hingga 30 tahun, menjadikan golongan belia sebagai
kumpulan terbesar bukan pengundi di Malaysia.

APAKAH MAKSUD INI?
Mengetengahkan isu yang mempengaruhi belia dalam agenda politik negara
memerlukan penyertaan dan perwakilan belia dalam proses demokrasi negara.

Demokrasi dipulihkan semula dan diberi nafas baru apabila generasi muda terus
melibatkan diri dan diwakili dalam proses penting ini.

' Pengundi muda =
penentu nasib?

ADAKAH KAMU TAHU? |
Di pilihan raya umum United Kingdom pada 2017, jumlah pengundi muda (18-24 tahun) ‘
adalah di antara 66.4% dan 72%, berbanding 43% pada tahun 2015. Undian mereka “ N 7SN ;
menafikan parti konservatif (yang sangat popular pada masa itu) majoriti di parlimen. ’% g’;ij g, !ﬁ %
Pada pilihan raya negeri di Amerika Syarikat pada 2017, jumlah pengundi muda (18-29 m "B 8 & B

tahun) yang keluar mengundi di Virginia adalah 34%, dua kali ganda berbanding
pilihan raya yang sama pada 2009 (17%), memberikan Demokrat kemenangan terbesar
mereka di pejabat-pejabat dan perundangan negeri dalam beberapa dekad.

APAKAH MAKSUD INI?

Apabila para belia hadir untuk mengundi parti dan calon yang mengambil berat
tentang minat dan kebimbangan mereka, ia memberi perbezaan yang ketara.
Pengundi muda mempunyai kuasa untuk menentukan kemenangan.



